
XÜLASƏ 

Məhsuldarlıq bazar iqtisadiyyatı şəraitində səmərəlilik məsələlərinin həlli üçün 

müstəsna əhəmiyyət kəsb edir. İqtisadi münasibətlərin intensiv inkişafı, ehtiyatlardan 

qənaətlə istifadə edilməsi, israfçılığa yol verməməyi səciyyələndirmək üçün istifadə 

edilən əsas anlayış və iqtisadi meyardır. Məqalədə kənd təsərrüfatında məhsuldarlığın 

sahələr üzrə fərdi xüsusiyyətləri, hesablanma metodologiyası və onlardan istifadə edilmə 

məqsədləri şərh edilir.  

 

Açar sözlər: məhsuldarlıq, bioloji məhsuldarlıq, gözlənilən məhsuldarlıq, iqtisadi 

məhsuldarlıq, faktiki məhsuldarlıq, təbii məhsuldarlıq, süni məhsuldarlıq. 

 

Problemin qoyuluşu: Kənd təsərrüfatı milli iqtisadiyyatın elə bir mürəkkəb fəaliyyət 

sahəsidir ki, inkişaf qanunauyğunluqlarını öyrənmək, onun sahələrinin in-tensiv inkişaf 

səviyyəsini səciyyələndirmək, regionların xüsusiyyət və fərqlərini müəyyənləşdirmək, 

təsərrüfat subyektlərinin rəqabətə davamlılığını təmin etmək, mənfəətini artırmaq, 

səmərəli nəticələrə nail olunmasında təkcə fərdi məhsuldarlıq göstəricilərinin deyil, həm 

də kənd təsərrüfatında ümumi məhsuldarlıq göstəricilərinin artım xüsusiyyətlərini bilmək 

və bu göstəricilərin düzgün hesablanması olduqca mühüm əhəmiyyət kəsb edir. 

Göstərilən məsələləri lazımi səviyyədə həll etmək üçün məhsuldarlıq göstəricilərinin 

müəyyən metodologiyaya əsasən hesablanması və onun müasir dövrün tələblərinə 

uyğunlaşdırılması zərurətə çevrilmişdir.  Məqalə ölkə Prezidenti, cənab İlham Əliyevin 

AMEA-nın 70 illik yubiley iclasındakı çıxışında xüsusi vurğuladığı: “elmi araşdırmalar 

sadəcə olaraq araşdırmalar üçün aparılmamalı, ölkə iqtisadiyyatının təhlükəsizlik 

potensialının gücləndirilməsinə yönəldilməlidir.” [11] vəzifənin yerinə yetirilməsinə səy 

göstərmək məqsədilə hazırlanmışdır.   

Problemin öyrənilmə səviyyəsi. Kənd təsərrüfatında məhsuldarlıq göstəricilərinin 

hesablanmasına dair metodologiya şox məhduddur, keçmiş Sovetlər İttifaqının istifadə 

etdiyi metodologiyaya əsaslanılır, bazar iqtisadiyyatının tələblərinə cavab vermir, nəzəri 

cəhətdən, demək olar ki, öyrənilməmişdir və təcrübədə kortəbiilik üstünlük təşkil edir.   

Məqalənin yeniliyi: Məqalənin yeniliyi onun nəzəri iqtisadi təfəkkürdə və təcrübi 

fəaliyyətdəki boşluğu aradan qaldırması ilə xarakterizə edilir. Onda kənd təsərrüfatının 

ayrı-ayrı sahələrində məhsuldarlıq göstəricilərinin statistik hesablanmasının xarakterik 

xüsusiyyətləri nəzərə alınmışdır. Gənc mütəxəssislərin biliyinin formalaşdırılması üçün 

dəyərli bir vasitə hesab edilə bilər. 

 

1. Məhsuldarlıq anlayışının mahiyyəti 

“Məhsuldarlıq” anlayışı iqtisadi münasibətlər sistemində mühüm əhəmiyyət kəsb edən 

məsələnin - intensiv inkişafın səviyyəsini xarakterizə edən göstəricidir. Əsas istehsal 

amilləri: torpaq, əmək və kapitaldan istifadənin səmərəliliyini, iqtisadi münasibətlər 

sisteminin nəticələrini statistik qiymətləndirmək üçün əlverişli bir vasitədir. İqtisadi 

yanaşma metodudur. Bir qayda olaraq, istehsal amillərinin vahidinə düşən məhsul və 

xidmətlərin kəmiyyəti və ya dəyəri ilə səciyyələndirilir. Bir hektara, 100 ha kənd 

təsərrüfatına yararlı sahəyə və ya əkin sahəsinə, bir işçiyə (adam-gününə, adam-saatına), 

əsas istehsal fondların bir manatına, istehsala çəkilən xərclərin bir manatına, bir baş ana 

mala düşən müvafiq məhsulların miqdarı və ya dəyəri, iqtisadi-statistik 

qiymətləndirmələr zamanı, məhsuldarlıq adlandırırlar. Əməklə müqayisədə onu əmək 

məsuldarlığı, ictimai əmək məhsuldarlığı, kapitalla müqayisədə isə fondverimi və ya 

kapital tutumu adlandırırlar. 

Torpaqla müqayisədə “məhsuldarlıq” anlayışı rəngarəngdir və geniş mahiyyət kəsb 

edir. Kənd təsərrüfatı iqtisadiyyatının əsas məsələlərindən sayılır. Bir qayda olaraq, 100 

ha kənd təsərrüfatına yararlı sahəyə düşən məhsulun dəyəri və ya əlavə dəyəri, 1 ha əkin 

sahəsi və məhsuldar meyvə bağına, bir işçiyə düşən məhsulun kəmiyyətini (fiziki çəkidə) 

xarakterizə edir.  

Məhsuldarlıq torpağın münbitliyini xarakterizə edən göstəricidir. Ona görə də bəzən 

ədəbiyyatlarda “təbii məhsuldarlıq” anlayışından istifadə edilir. Təbii məhsuldarlıq, 

torpaqdan istifadə zamanı, aşağı düşmək və azalma xüsusiyyətinə malikdir. Bu 

xüsusiyyət nəzərə alınaraq, mövcud torpaq ehtiyatları kateqoriyalara bölünür: əkinçilik 

və meyvəçilik üçün, biçənək üçün, otlaqlar kimi müxtəlif məqsədlərə istifadə edilir. Bu 

xüsusiyyəti nəzərə alaraq, mütəxəssislər iddia edirlər ki, istehsal prosesində 

məhsuldarlığın itməsi qanunu fəaliyyət göstərir. Mineral və üzvü gübrələrdən istifadə 

yolu ilə kapital qoyuluşu hesabına torpağın məhsuldarlığının qismən bərpası mümkün 

olur. Bəzən bunu süni məhsuldarlıq adlandırırlar. Təbii və süni məhsuldarlıq göstəriciləri 

hesabına faktiki iqtisadi məhsuldarlıq formalaşır. Sonuncu əməyin kəmiyyət və 

keyfiyyətindən də bilavasitə asılı olur. İqtisadi-statistik tədqiqatlar üçün iqtisadi 

məhsuldarlıqdan istifadə edilir və iqtisadi metodlar üzrə hesablanır. 

Məhsuldalıq göstəriciləri nisbi və orta kəmiyyətlərə aid edilir. İki mütləq kəmiyyətin 

nisbəti ilə səciyyələndirilir. İqtisadi subyektlərin (kənd təsərrüfatı istehsalçılarının) 

istehsal münasibətlərinin orta vəziyyətini xarakterizə etməyə xidmət göstərir. 

2. Məhsuldarlıq göstəricilərinin statistik hesablanma xüsusiyyətləri  

Məhsuldarlıq göstəricilərinin hesablanması üçün, bir qayda olaraq, iki göstəricidən 

istifadə edilir: 

- müəyyən dövrdə (adətən təqvim ilində) istehsal edilmiş məhsulun kəmiyyəti (kq, 

sentner, ton, litr ölçü vahidlərində hesablanır) və ya dəyəri (manat); 

- həmin məhsulun istehsalı üçün istifadə edilən ehtiyatın: kənd təsərrüfatına yararlı 

sahə, əkin sahəsi, məhsuldar meyvə bağı, məhsuldar mal-qara, əmək, əsas istehsal 

fondu, dövriyyə vəsaitlərinin kəmiyyəti (ha, baş, nəfər, adam-gün, adam-saat, 

manatla ifadə edilir). 

Birincilərin ikincilərə nisbətindən yaranan kəmiyyətlər statistik məhsuldarlığın 

səviyyəsini xarakterizə edir. 

Kənd təsərrüfatında məhsuldarlıq göstəricilərinin hesablanmasının müxtəlif 

üsullarından istifadə edilir. Belə müxtəliflik sahənin özünəməxsus xüsusiyyətlərindən, 

təbii-iqlim şəraitindən asılılıqdan, iqtisadi faydalılığından və s. irəli gəlir və zəruri hallar 

hesab edilir. Odur ki, iqtisadi-statistik qiymətləndirmələr zamanı onları bilmək və nəzərə 

almaq olduqca mühüm əhəmiyyət kəsb edir. 

Bitkiçilik sahələri üzrə məhsuldarlığın hesablanmasında üç rəngarənglik 

(müxtəliflik) müşahidə edilir: əkinçilik üzrə məhsuldarlıq, meyvəçilik üzrə məhsuldarlıq, 

yemçilik üzrə məhsuldarlıq hesablanma xüsusiyyətlərinə görə bir-birindən fərqləndirilir. 

Heyvandarlığın məhsuldarlıq göstəriciləri isə məhsuldar mal-qarayanın növləri üzrə 

hesablanır. Beləliklə, kənd təsərrüfatında məhsuldarlıq göstəriciləri özünəməxsus bir 

sistem təşkil edir. Bu sistemi ümumi qaydada aşağıdakı kimi təsnifləşdirmək 

mümkündür: 

- əkinçilik üzrə məhsuldarlıq göstəriciləri; 

- meyvəçilik üzrə məhsuldarlıq göstəriciləri; 

- yemçilik üzrə məhsuldarlıq göstəriciləri; 

- heyvandarlıq sahələri üzrə məhsuldarlıq göstəriciləri; 

- kənd təsərrüfatı üzrə ümumi məhsuldarlıq göstəriciləri hesablanır. 

Əkinçilikdə məhsuldarlıq göstəriciləri faktiki tədarük edilmiş məhsul və məhsulu 

yığılmış sahəyə görə hesablanır. Bu zaman fiziki çəkidə yığılmış məhsulun kəmiyyəti 

(kq) və məhsulu yığılmış sahəyə dair məlumatlardan istifadə edilir. Dənlilər, pambıq və 

tütün istisna edilməklə.  

Dənli bitkilərin yığımı zamanı kombaynlardan alınan məhsul nəmlik və zibillik 

dərəcəsinə görə fərqlənir. Odur ki, məhsuldarlığın hesablanması üçün çox vaxt 

təmizlənmiş çəkidən istifadə edilir. Bəzi ölkələrdə, məsələn, Azərbaycanda dənli 

bitkilərin məhsuldarlığı iki üsulla: fiziki çəkidə və təmizlənmiş çəkidə hesablanır. 

Dənlilərin fiziki çəkisi sahədən tədarük edilən, yəni yığılan (kombaynın bunkerindən 

tökülən) çəki ilə xarakterizə olunur. Fiziki çəkini təmizlənmiş çəkiyə çevirmək üçün 

müəyyən edilmiş əmsallardan istifadə edilir.  

Təmizlənmiş çəkidə aparılan hesablamalar daha çox iqtisadi mahiyyət kəsb edir və 

onlardan geniş istifadə edilir.  

Sahədən yığılmış pambığın fiziki çəkisi nəmlik və zibilliyin standart səviyyələrindən 

fərqlənməsinə görə, məhsuldarlığı müəyyən edərkən, hesablanmış çəkisindən istifadə 

edilir. Bu halda da fiziki çəkini hesablanmış (təmizlənmiş) çəkiyə çevirmək üçün 

müəyyən edilmiş əmsallardan istifadə edilir.  

Dən üçün qarğıdalının çəkisi qıçalarından təmizlənmiş (çıxarılmış) çəkiyə uyğun 

hesablanır. Sonra məhsuldarlıq göstəricisi hesablanır. 

Çəltiyin fiziki çəkisi dənin üstündəki ləçəklə (örtüklə) müəyyənləşdirilir və ondan 

məhsuldarlığın hesablanması üçün istifadə edilir. 

Günəbaxanın fiziki çəkisi çətirdən (kündələrdən) çıxarılmış çəki ilə səciyyələndirilir 

və onun əsasında məhsuldarlıq hesablanır. 

Tütünçülükdə məhsuldarlığın hesablanması üçün istehsal edilmiş məhsulun 

qaytanmetrlə və çəkisinə görə müəyyənləşdirilmiş kəmiyyətindən istifadə edilir. 

Dərilmiş, ipə düzülmüş və ya başqa üsullarla qurudulmuş tütünün hesablanmış çəkisi 

müəyyənləşdirilir. Tütünün hesablanmış çəkisini də müəyyən etmək üçün müvafiq 

əmsallardan istifadə edilir. Hesablanmış çəkiyə əsasən məhsuldarlıq göstəricisinin 

səviyyəsi ümumi qayda ilə müəyyənləşdirilir. 

Kartof, çuğundur, kök, soğan, turp və s. tərəvəzçılık sahələrində fiziki çəki yuyulmuş 

və torpaqdan təmizlənmiş məhsulların kəmiyyətini xarakterizə edir.  

Beləliklə, əkinçilik sahələri üzrə məhsuldarlığın hesablanması üçün aşağıdakı riyazi 

ifadədən istifadə edilir: 

100/
Ys

Ymm  , 

 burada m- məhsuldarlıq, yəni bir hektardan yığılan məhsulun kəmiyyətini, sent/ha; 

  Ym- bütün sahələrdən yığılmiş məhsulun kəmiyyətini, həcmini, kq;  

Ys - məhsulu yığılmış sahəni (ha) göstərir (2, 253). 

Kəsrin surətində məhsulun kəmiyyəti kq-la nəzərdə tutulmuşdur və ona görə də 100-ə 

bölünməsi tövsiyə edilir. Bitkiçilikdə, bir qayda olaraq, məhsuldarlığın bir hektara düşən 

məhsulun sentnerlə ifadə edilməsi ənənə halını almışdır. İstehsal edilmiş məhsulun kq-la 

götürülməsi isə məhsuldarlığın hesablanmasının düzgünlüyünü təmin etmək məqsədini 

daşımışdır. Bitkiçilikdə məhsuldarlığın ifadə forması, yəni ölçü vahidi “sent/ha” ilə 

səciyyələndirilir. Beynəlxalq təşkilatlarda onu, adətən, “ton/ha” ilə, bəzi ölkələrdə 

“kq/ha” ilə ifadə edirlər. 

Əkinçilik üzrə məhsuldarlığın hesablanması üçün misal. Məsələn, Azərbaycanda 

2014-cü ildə 609809 ha sahədə payızlıq buğda səpilmiş və onun 604382 hektarından 

1407297,5 ton təmizlənmiş çəkidə buğda tədarük edilmişdir (yığılmışdır). Bu halda 

məhsuldarlıq: 

m = (1407297,5*10) / 604382 = 23,3 sent/ha təşkil edir. 

Məhsuldarlığın hesablanması zamanı nəzərə alınmalıdır ki, məxrəcdə əkilmiş 

(səpilmiş) sahə deyil, faktiki məhsul yığılmış sahədən istifadə edilməlidir 

(göstərilməlidir). 

 Göstərmək yerinə düşərdi ki, yuxarıdakı metodologiyadan faktiki məhsuldarlığın 

hesablanması üçün istifadə edilir. 

Dünya ölkələrinin təcrübəsində faktiki məhsuldarlıqla yanaşı, müxtəlif proqnozların 

hazırlanması, istehsalın təşkili və başqa səbəblərdən bioloji və gözlənilən məhsuldarlıq 

göstəricilərinin hesablanmasına üstünlük verilir. 

Bioloji məhsuldarlıq vegitasiya dövründə, müəyyən mərhələlərə uyğun bitkilərin 

inkişaf xüsusiyyətlərini: bitkilərin çıxışı, buğum vurması, gövdələrin inkişafı, 

sünbülləmə, dənin yetişkənliyinin vəziyyətini nəşərə almaq şərtilə hesablanır. Məhsul 

istehsalının həcmini proqnozlaşdırmaq, aqrotexniki tədbirləri yerinə yetirmək, məhsulun 

emalı, daşınması, ondan istifadə üzrə sair xidmətlərin təşkilinə hazırlıq görmək məqsədini 

daşıyır. Əkilmiş toxumun normativ məhsuldarlığı və inkişaf mərhələlərinin faktiki 

vəziyyəti nəzərə alınmaqla, ehtimal olunan məhsuldarlıq müəyyənləşdirilir. Bitkilərin 

əkinindən sonra seçilmiş sahələrdə və müəyyən edilmiş qaydaya uyğun, sahənin müxtəlif 

yerlərində 1 m2 ölçüdə müşahidə sahələri yaradılır. Bu sahələrdə vaxtaşırı müşahidələr 

keçirilir və onun nəticələrinə əsasən mütəxəssislər (aqronomlar) bioloji məhsuldarlığı 

müəyyən edirlər. Bu üsuldan Avropa ölkələrində istifadə edilir. 

Gözlənilən məhsuldarlıq yığım ərəfəsində hesablanan göstəricidir. Məhsulun yetişmə 

səviyyəsindən asılı olaraq hesablanır. Burada da məqsəd məhsul ehtiyatlarını 

proqnozlaşdırmaq, onların tədarükü, emalı, saxlanması, daşınması və satışı xidmətlərinin 

təşkilinə hazırlıq görməkdən ibarətdir. Gözlənilən məhsuldarlıqla faktiki məhsuldarlıq 

arasındakı fərq itkilər hesab edilir: təbii fəlakətlər - daşqın, yanğın, tufan, məhsulu 

vaxtında yığmamaq və s. nəticəsində yığılmayan məhsul sayılır. Məhsul yığımı 

ərəfəsində, bioloji məhsuldarlığı hesablamaq üçün seçilmiş sahələr üzrə müəyyən edilən 

1 m2 müşahidə sahələrindən müəyyən sayda yetişmiş sünbüllər yığılır, onların dəni 

döyülür və alınan dənləri çəkmək üsulu ilə 1 m2-in məhsuldarlığı (m2-dəki sünbüllərin 

sayı dərilmiş və döyülmüş sünbüllərin dəninin çəkisinə vurulur), 1 hektarın gözlənilən 

məhsuldarlığı (seçilmiş və müşahidə aparılmış m2-ların məhsuldarlığının orta həddinə 

əsasən hesablanır), gözlənilən məhsulun həcmi hesablanır (1 hektarın gözlənilən 

məhsuldarlığı məhsul yığımı gözlənilən sahəyə vurmaq üsulu ilə hesablanır). 

Bioloji və gözlənilən məhsuldarlıq göstəricilərinin hesablanması, adətən dənli və dənli 

paxlalıların istehsalı üçün xarakterik sayılır və hesablanır. 

Parnik (istilikxanalar) üzrə məhsuldarlıq göstəricilərini 1 hektara və ya 1 m2. sahəyə 

hesablamaq tövsiyə edilir. Bu zaman istifadə edilən sahəni hektarla ifadə etmək mümkün 

olmayan hallarda, il ərzində yığılmış bütün məhsulun həcmini (təkrar əkinlər zamanı 

toplanan bütün məhsulu) faktiki istifadə edilən sahəyə: ha və ya m2-lərə bölmək 

mümkündür. Nəzərə almaq lazımdır ki, hektardan az sahələri yuvarlaq olaraq hektara 

çevirdikdə məhsuldarlığın səviyyəsi xeyli təhrif oluna bilər. Odur ki, m2-lər üzrə 

hesablanan məhsuldarlıq daha real (dəqiq) sayılır.   

Meyvəçilikdə məhsuldarlıq göstəricilərinin hesablanması fərqli xüsusiyyətlərə 

malikdir. Burada mövcud bağ sahələri iki kateqoriyaya ayrılır: cavan bağlar və məhsuldar 

bağlar. Ayrı-ayrı meyvə ağacları iki üsulla əkilir: qarışıq meyvə bağları salınır; sırf 

ixtisaslaşdırılmış meyvə bağları salınır; həyətyanı təsərrüfatlarda tək-tək ağaclar əkilir, 

üzüm ağacı talvarlara qaldırılır. Meyvəçilikdə həm də məhsul yığımında fərqli 

xüsusiyyətlər mövcuddur: cavan bağlar və məhsuldar bağlardan məhsul tədarük edilir 

(yığılır). Belə bir vəziyyətdə məhsuldarlığın statistik hesablanması olduqca mürəkkəb 

yanaşmalar tələb edir.   

Göstərilənləri nəzərə alaraq, meyvəşilikdə məhsuldarlığın hesablanmasının spesifik 

üsullarından istifadə edilir. İki üsuldan istifadə olunma təcrübəsi formalaşmışdır: hər bir 

meyvə növü üzrə məhsuldar ağaca və 1 hektar məhsuldar bağ sahəsinə düşən müvafiq 

növ meyvənin həcmi müəyyənləşdirilir, kq və sentnerlə hesablanır. 

Bir məhsuldar ağaca düşən məhsulun həcmini hesablamaq üçün cavan meyvə ağacları 

və məhsuldar meyvə ağaclarının sayı müəyyənləşdirilir, sonra cavan ağaclardan və 

məhsuldar ağaclardan yığılmış müvafiq məhsulun kəmiyyəti (kq) müəyyən edilir. 

Məhsuldarlığın hesablanması üçün məhsuldar ağaclardan toplanan (yığılan) meyvənin 

kəmiyyəti (kq) müvafiq məhsuldar meyvə ağacların sayına bölünür, nəticə “kq/ədəd” 

ölçü vahidi ilə xarakterizə edilir. Bu üsuldan müvafiq meyvə növləri üzrə əkilmiş meyvə 

ağaclarının hektarla sahəsini müəyyən etmək mümkün olmadıqda istifadə edilir. 

Azərbaycan üçün belə hal xarakterik sayılır. 

Bir hektar məhsuldar bağa görə məhsuldarlığı hesablamaq üçün bəzən də tək- tək və 

qarışıq əkilən meyvə ağaclarının sayı müəyyənləşdirilir. Sonra aqrotexniki normalar 

əsasında hər bir meyvə növü üzrə şərti bağların sahəsi hesablanır. Hesablamanın 

nəticələrini nəzərə almaq şərtilə, normal qaydada əkilmiş ixtisaslaşdırılan meyvə əkini 

sahələri iki kateqoriyaya bölünür: cavan bağ və məhsuldar bağ sahələrinin kəmiyyəti 

müəyyənləşdirilir. Bundan sonra məhsuldar bağlardan toplanmış (yığılmış) müvafiq 

meyvənin kəmiyyəti (sentner) məhsuldar meyvə bağının cəminə bölünür (ha). Nəticə 

sentnerlə ifadə edilir və “sent/ha” ölçü vahidi ilə xarakteriz olunur. Azərbaycan 

Respublikasının statistika orqanlarında bu üsuldan istifadə edirlər. 

Məsələn, 2014-cü ildə  alma əkilmiş sahələrin cəmi 30572,1 ha, o cümlədən, 

məhsuldar bağ sahəsi 27173,4 ha, yığılmış almanın həcmi 252327,2 ton, o cümlədən, 

məhsuldar bağlardan yığılmış məhsul 250163,3 ton olmuşdur. Alma əkini sahələrinin 

məhsuldarlığı aşağıdakı kimi hesablanır: 

m = 250163,3 / 27173,4*10 = 92,1 sent/ha. 

Bütün meyvəçilik sahələri üzrə belə hesablama aparılır. 

Üzümçülüyün fərdi xüsusiyyəti onunla səciyyələndirilir ki, ev təsərrüfatlarında talvar 

üzümü əkini halları baş verir. Azərbaycanda belə ənənə geniş yayılmışdır. Ona görə talvar 

üzümünün həcmi ayrıca öyrənilir, istehsal edilmiş üzümün cəminə daxil edilir, lakin 

məhsuldarlığın hesablanmasında nəzərə alınmır. Məsələn, 2014-cü ildə ölkədə 15903,6 

ha sahədə üzüm əkini mövcud olmuşdur, onun 13490,8 hektarını məhsuldar üzüm bağları 

təşkil etmişdir. Bu sahələrdən 111305,4 ton üzüm yığılmışdır və onun 111302,8 tonu 

məhsuldar bağların payına düşür. Ondan başqa, talvar üzümünün həcmi 36395,6 tona 

bərabər olmuşdur, ondan 35808,5 tonu talvardakı məhsuldar ağaclardan yığılmışdır. 

Üzümçülükdə məhsuldarlıq aşağıdakı kimi hesablanır: 

m = 111302,8 / 13490,8 *10 = 82,5 sent/ha. 

Çayçılığın məhsulu plantasiyalardan yığılmış yaşıl çay yarpağından ibarətdir və onu 

çəki ilə (kq, sent, ton) ifadə edirlər. Bir hektar məhsuldar çay plantasiyasına düşən 

yarpağın çəkisi məhsuldarlıq hesab edilir və “sent/ha” ölçü vahidi ilə ifadə edilir.  

Yemçilikdə məhsuldarlıq göstəriciləri əkinçiliyə uyğun hesablansa da, özünəməxsus 

xüsusiyyətləri vardır. Birillik yem bitkiləri əkini sahələri üzrə məhsuldarlıq göstəriciləri 

əkinçilikdə olduğu kimi hesablanır. Çoxillik yem bitkilərinin əkin sahələrindən üç növ 

məhsul əldə edilir: toxum, quru ot, yaşıl yem, soluxdurulmuş ot və ot unu hazırlamaq 

üçün ot tədarük edilir. Çoxillik yem bitkiləri əkini sahələrində hər kənd təsərrüfatı 

(təqvim) ilində 3-5 dəfə biçin aparılır. Odur ki, aparılmış biçinlər zamanı əldə edilən 

müvafiq məhsulların cəmi birinci dəfə biçilən sahəyə bölünür, təkrar biçin sahələri nəzərə 

alınmadan.  

Məsələn, 2014-cü ildə Azərbaycanda keçən illərdə əkilmiş çoxillik otların sahəsi 

308528 ha olmuşdur. Ondan 301497 ha sahədən 2142670,1 ton quru ot, 6239 ha sahədən 

99771,0 ton yaşıl yem, soluxdurulmuş ot, 235 ha sahədən 105,4 ton ot toxumu tədarük 

edilmişdir. Məhsuldarlıq göstəriciləri: 

- quru ot tədarükü üzrə - m = 2142670,1 / 301497 * 10 = 71,1 sent/ha; 

- yaşıl yem, soluxdurulmuş ot üzrə - m = 99771,0 / 6239 * 10 = 159,9 sent/ha; 

- ot toxumu üzrə - m = 105,4 / 235 * 10 = 4,5 sent/ha təşkil edir.  

Yemçilikdə məhsuldarlığın hesablanmasının başqa bir xarakterik xüsusiyyəti onunla 

səciyyələndirilir ki, cari ildə əkilmiş çoxillik yem bitkilərinin məhsulu və məhsuldarlıq 

göstəriciləri ayrıca hesablanır. Hesablama üçün yuxarıdakı qaydadan istifadə edilir. 

Heyvandarlıq sahələrində məhsuldarlıq göstəriciləri. Heyvandarlığın iqtisadiyyatı, 

bitkiçiliyə nisbətən, daha çox mürəkkəb xüsusiyyətlərə malikdir. Burada mal-qara və 

quşların sayının təbii və mexaniki hərəkətindən, onların növ və cins tərkibindən, kənd 

təsərrüfatına yararlı torpaq sahələrinin tərkibindən, əməyin və istehsal proseslərinin 

elektrikləşdirməsi və avtomatlaşdırılmasıdan, bitkiçilik sahələrindən, təbii-iqlim 

şəraitindən asılılığın nəzərə alınması mühüm əhəmiyyət kəsb edir. Onlara uyğun olaraq 

da məhsul və məhsuldarlıq göstəriciləri formalaşır. Onların düzgün hesablanması üçün 

müəyyən zootexniki şərtlərə əməl etmək və məhsul anlayışının mahiyyətini açıqlamaq 

zəruri hesab edilir. 

Zootexniki şərtlərə uyğun olaraq, heyvan və quşlar növ, cins və yaş qruplarına 

bölünürlər. Növ qruplarına daxildir: inək naxırı, camış naxırı, qoyun, keçi, donuz, quş 

(növlər üzrə), at, dəvə və s. Hər bir növ qrupları da özünəməxsus cins qruplarına bölünür, 

məhsuldarlıq səviyyəsi və məhsulun keyfiyyətinə görə bir-birindən fərqlənirlər. Yaş 

qruplarına gəldikdə isə hər bir növ özünəməxsus qruplara bölünür. Məsələn, inək və 

camış naxırı aşağıdakı yaş qruplarına bölünür: törədici buğalar, inək və camışlar, öküz və 

kəllər, kökəltmədə olan və sair, bir yaşdan iki yaşa qədər olan (dişilər və erkəklər 

ayrılıqda), 2 yaşda və böyük (dişilər və erkəklər ayrılıqda), 1 yaşa qədər (dişilər və 

erkəklər ayrılıqda), ondan 6 aydan 1 yaşadək buzov və balaqlar (bir qrupda). Qoyun və 

keçilərin qruplaşma əlamərləri: ana qoyun və keçilər, bir yaşda və böyük şişək və küərlər, 

1 yaşa qədər quzu və çəpişlər. Donuzların qrupları: 9 aylıqda və böyük ana donuzlar, 4 

aylıqdan 9 aylığa kimi ana donuzlar, onlardan bərpada olan dişi donuzlar, erkəklər. 

Atçılıq üzrə qruplar: 3 yaşda və böyük madyanlar, 1 yaşdan 2 yaşadək atlar, sair atlar. 

Ümumiyyətlə, heyvandarlığın iqtisadiyyatı bütün növ mal-qara və quşları iki 

kateqoriyaya bölür: cavan mal-qara və quşlar; məhsuldar mal-qara və quşlar. Birincisi 

qısa müddətli dövriyyə aktivləri, ikincisi isə uzun müddətli aktivlər (əsas istehsal 

vasitələri) hesab edilir. Onların hər birinin məhsulları müəyyənləşdirilir. Cavan mal-qara 

və quşların böyüməsi və müəyyən yaşa çatması nəticəsində çəki artımı yaranır. 

Məhsuldar mal-qara və quşlardan məhsullar əldə edilir: bala, süd, yun, yumurta, bal və s. 

məhsullar istehsal edilir. Məhsuldar mal-qaranın məhsuldarlığı azaldıqda əsas sürüdən 

çıxarılır, kökəltməyə qoyulur və sonra ət istehsalına yönəldilir.  

Heyvandarlıqda ət istehsal edilmir. Ət emal sahəsinin məhsuludur. Heyvandarlıq 

sahələrində çəki artımı yaradılır, yeni doğulan buzov, balağ, quzu, çəpiş və s. 

heyvanlardan balalar alınır, cücələr istehsal edilir. Heyvandarlıqda sutqalıq (bir günlük) 

cücə, müxtəlif yaş qrupları üzrə cücə və anaclar, cavan quşlar, yanı balalı analar, müxtəlif 

yaş qrupundan olan mal-qara satılır və məhsul kimi çıxış edirlər. Onların bir hissəsi kəsim 

üçün, ət və ət məhsulları istehsalı üçün istifadə edilir, digər hissəsi başqa təsərrüfatlarda 

yetişdirmək və bəsləmək üçün satılır və s. Belə bir şəraitdə heyvandarlıqda əsas məhsul 

istehsalı:“çəki artımı”, “satılmış mal-qara və quşların çəkisi”, “o cümlədən ərzaq üçün 

satılmış mal-qara və quşların çəkisi” kimi göstəricilərin hesablanması tələb olunur. 

Dövlət Statistika Komitəsi tərəfindən 2002-ci ildə müəllifin təşəbbüsü və rəhbərliyi 

altında keçirilmiş “Kənd təsərrüfatı məhsulları istehsalçılarının əsas iqtisadi 

göstəricilərinin öyrənilməsinə dair birdəfəlik müşahidənin yekunları”na dair məcmuəyə 

əsasən, seçməyə cəlb edilmiş təsərrüfatlarda istehsal edilən çəki artımı aşağıdakı 

məlumatlarla xarakterizə edilmişdir: 

Cədvəl 1.  

2001-ci ildə Azərbaycanda bir qrup təsərrüfatlar üzrə diri çəkidə ət istehsalı (çəki artımı) 

Göstəricilər 

İstehsal edilmiş ət (diri 

çəkidə) və ya çəki artımı, 

sentner 

Növlər üzrə xüsusi 

çəkisi, % 

Yeni doğulanların diri çəkisi, doğulduğu ana 

görə çəkisinə uyğun 3428,2 9,8 

Təsərrüfatda kəsilən və bazarlarda diri satılan 

malın diri çəkisi  25856,8 73,7 

Başqa şəxslərə pulsuz verilən və bağışlanılan 

malın diri çəkisi, satılan malın orta çəkisi 

hesabı ilə 1712,4 4,9 

Ölən, itən, oğurlanan və s. belə çıxdaşların diri 

çəkisi, diri satılanların orta çəkisi hesabı ilə 2001,7 5,7 

Cavan mal-qaranın çəki artımı, ilin əvvəli ilə 

müqayisədə ilin sonuna malın baş sayının 

artımına görə, diri satılan malın orta çəkisi 

hesabı ilə 2088,6 6,0 

Cəmi ət istehsalı, diri çəkidə, yaxud çəki artımı 35087,7 100,0 

 Mənbə:  Kənd təsərrüfatı məhsulları istehsalçılarının əsas iqtisadi göstəricilərinin öyrənilməsinə dair 

birdəfəlik müşahidənin yekunları”na dair statistik məcmuə, Dövlət Statistika Komitəsi, 2003, səh.353 

1-ci cədvəlin göstəriciləri aşağıdakı qaydada hesablanmışdır: 

- yeni doğulan balaların və sutqalıq cücələrin cəkisi = doğulan balaların və cücələrin 

sayı * bir başın orta çəkisi, sorğu nəticəsində müəyyənləşdirilmişdir (dəqiq çəkini 

müəyyənləşdirmək mümkün olmadığı hallarda zootexniki nörmalar əsas götürülür), 

mal-qara və quş növləri üzrə hesablanır; 

- təsərrüfatda kəsilən və bazarda diri satılan mal-qara və quşların diri çəkisi = satılan 

və kəsilənlərin sayı * diri satılanların 1 başının orta çəkisi (sürü dövriyyəsinə əsasən 

hesablanmış 1 başın orta çəkisinə görə də hesablamaq olar), mal-qara və quş növləri 

üzrə hesablanır; 

- başqa şəxslərə pulsuz verilən və bağışlanan mal və quşların diri çəkisi = pulsuz 

verilən və bağışlanan mal və quşların sayı * diri satılanların 1 başının orta çəkisi (sürü 

dövriyyəsinə əsasən hesablanmış 1 başın orta çəkisinə görə də hesablamaq olar), mal-

qara və quş növləri üzrə hesablanır;  

- ölən, itən, oğurlanan və s. belə çıxdaşların diri çəkisi = ölən, itən, oğurlanan və s. 

çıxdaşların sayı * diri satılanların 1 başının orta çəkisi (sürü dövriyyəsinə əsasən 

hesablanmış 1 başın orta çəkisinə görə də hesablamaq olar), mal-qara və quş növləri 

üzrə hesablanır; 

- cavan mal-qara və quşların çəki artını = (müvafiq yaş qrupları üzrə ilin axırına 

mövcud olanların sayı - həmin yaş qrupu üzrə ilin əvvəlinə mövcud olan say) * diri 

satılanların 1 başının orta çəkisi (sürü dövriyyəsinə əsasən hesablanmış 1 başın orta 

çəkisinə görə də hesablamaq olar), mal-qara və quş növləri üzrə hesablanır; 

-  cəmi ət istehsalı, diri çəkidə, yaxud çəki artımı = yeni doğulanların diri çəkisi + 

təsərrüfatda kəsilən və bazarda diri satılanların diri çəkisi + başqa şəxslərə pulsuz 

verilən və bağışlananların diri çəkisi + ölən, itən, oğurlanan və s. belə çıxdaşların diri 

çəkisi + cavan mal-qara və quşların çəki artımı; 

- hesablamalarda istifadə edilən ilkin məlumatlar: müvafiq qrup üzrə baş sayı və bir 

başın orta çəkisi xüsusi tematik statistik müşahidə vasitəsi ilə, seçilmiş 

təsərrüfatlarda sorğu yolu ilə, əldə edilən ilkin məlumatlar əsasında işlənib 

hazırlanmışdır.    

Zootexniki qaydalara uyğun olaraq, çəki artımını düzgün hesablamaq üçün sürü 

dövriyyəsini tərtib etmək məqsədəuyğun sayılır. Sürü dövriyyəsində müəyyən dövr 

ərzində mal-qaranın qruplar üzrə hərəkəti, yerdəyişməsi və çıxdaş olunması əks etdirilir. 

Sürü dövriyyəsi xüsusi iqtisadi hesablamaya bənzəyir. Hər mal-qara növü üçün tərtib 

edilir. Onda müəyyən dövrün əvvəlinə və sonuna müvafiq kateqoriya (yaş qrupu) üzrə 

baş sayı, qrupdan qrupa keçənlərin sayı və onların diri çəkisi göstərilir. İntensiv 

texnologiya üzrə fəaliyyət göstərən heyvandarlıq təsərrüfatları (komplekslər) və sənaye 

texnologiyası üzrə fəaliyyət göstərən quşçuluq təsərrüfatlarında (fabriklərdə) sürü 

dövriyyəsini tərtib etmək çox asandır. Belə ki, bu təsərrüfat kateqoriyalarında mal-qara 

və quşlar yaş qrupları üzrə ayrı-ayrı yerlərdə, otaqlarda, sexlərdə, şöbələrdə saxlanır, 

istehsal texnologiyası, ixtisaslaşma prinsipinə uyğun, mərhələlər üzrə həyata keçirilir.  

Beləliklə, heyvandarlığın müxtəlif sahələri: maldaqlıq, qoyunçuluq, keçiçilik, 

quşçuluq, donuzçuluq, atçılıq, dəvəçilik və s. sahələr üzrə çəki artımı (diri çəkidə), süd 

sağımı (fiziki çəkidə), yumurta, yun, bal və s. məhsulların istehsalına dair məlumatlar 

hazırlanır (müəyyən dövr, adətən təqvim ili üçün). Onların əsasında məhsuldarlıq 

göstəriciləri hesablanır. 

Heyvandarlıqda məhsuldarlıq göstəriciləri bir neçə əlamət üzrə hesablanır: 

a) təbii hərəkətə (demoqrafik əlamətlərə) görə - doğum və ölüm əmsalı hesablanır. 

Doğum əmsalını hesablamaq üçün doğulan balaların sayını anaların orta illik sayına 

bölmək və yüzə vurmaq üsulundan istifadə edilir.  Nəticədə hər 100 baş anaya görə 

doğulan balaların sayı müəyyən edilir. Ölüm əmsalını hesablamaq üçün ölən, 

oğurlanan, itən mal-qara və quşların sayını mövcud olan mal-qara və quşların 

(cavan və məhsuldar) orta illik sayına bölüb 1000-ə vurmaq yolu ilə hesablanır. 

Nəticədə hər 1000 baş mövcud mal-qara və quşa görə ölən, oğurlanan və itənlərin 

sayı müəyyənləşdirilir; 

b) hər 1 baş məhsuldar mal-qara və quşlara düşən çəki artımı göstəricisi hesablanır. 

Bu zaman mal-qara və quş növləri üzrə və habelə yuxarıdakı cədvəldə verilmiş 

göstəricilər üzrə faktiki çəki artımını məhsuldar mal-qaranın orta illik sayına 

bölmək kifayət edir. Nəticədə bir baş məhsuldar mal-qaraya (adətən analara) düşən 

çəki artımı hesablanır, “kq/baş” ölçü vahidi ilə ifadə edilir. Məsələn, yuxarıdakı 

cədvəldən göründüyü kimi, müşahidəyə cəlb edilmiş təsərrüfatlarda inək və camış 

naxırı üzrə 2002-ci ildə 35087,7 sentner çəki artımı əldə edilmişdir. Həmin 

təsərrüfatlarda 10970 baş məhsuldar (törədici və analar) inək və camış naxırı 

mövcud olmuşdur. Belə bir vəziyyətdə hər baş məhsuldar mala görə çəki artımı 320 

kq təşkil etmişdir: m = 35087,7 / 10970 *100 = 320 kq/baş; 

c) heyvandarlıq məhsulları üzrə ənənəvi məhsuldarlıq göstəriciləri hesab-lanır: 

- 1 baş anadan süd sağımı göstəricisi, il ərzində sağılmış südün cəmi, fiziki 

çəkidə, il ərzində sağılan anaların orta illik sayına bölünür, “kq/baş” ölçü vahidi 

ilə ifadə edilir. İnək və camış naxırı, qoyun, keçi, at, dəvəçilik üzrə hesablanır; 



AzJESS 

Azərbaycanın İqtisadi və Sosial Araşdırmalar Jurnalı                                                      Volume 3, Number 3, 2016 

85 | .  Kənd təsərrüfatında məhsuldarlıq göstəricilərinin statistik qiymətləndirilməsinin metodoloji əsaslarına dair 
 

- 1 anacdan alınan yumurta göstəricisi, il ərzində yığılmış yumurtanın cəmi, 

anacların orta illik sayına bölmək üsulu ilə hesablanır, “ədəd/baş” ölşü vahidilə 

ifadə edilir. Onu bəzən də bir anacın il boyu yumurta verdiyi günlərin sayı hesab 

edirlər; 

- 1 baş qoyundan yun qırxımı göstəricisi, yaz və payız qırxımı zamanı yığılan 

(tədarük edilən yuyulmamış yunun cəmi cəkisini ilin əvvəlinə mövcud olan 

qoyunların (bütün yaşlarda) baş sayına bölmək qaydasında hesablanır, “kq/baş” 

ölçü vahidilə ifadə edilir; 

- 1 arı ailəsindən (kanından, yeşiyindən) götürülən balın çəkisi, il ərzində yığılmış 

balın cəmini arı ailələrinin sayına bölməklə hesablanır və “kq/kan (yeşik)” ölçü 

vahidi ilə ifadə edilir. 

 

3. Kənd təsərrüfatı üzrə ümumi məhsuldarlıq göstəriciləri 

Məhsuldarlıq göstəriciləri universal və sintetik göstəricilər qrupuna daxil edilir. 

İqtisadi-statistik təhlillər, idarəetmə funksiyalarını məqsədyönlü, səmərəli təşkil etmək və 

yerinə yetirmək üçün müxtəlif xarakterli ümumiləşdirici göstəricilərdən istifadə edilir: 

100 ha kənd təsərrüfatına yararlı sahəyə düşən nəticələr; 100 ha əkin sahəsinə düşən 

nəticələr; 1 hektar əkin sahəsinə düşən nəticələr; 1 manat xərcə (istehsal xərcinə) düşən 

nəticələr; ictimai əmək məhsuldarlığı və s. nisbi iqtisadi yanaşma metod və üsullarından 

istifadə edilir. Bütün hallarda iqtisadi münasibətlərin nəticələrini (natural ifadədə istehsal 

edilən məhsulların kəmiyyəti, onların dəyəri, onlara çəkilən xərclər, yeni yaradılmış - 

əlavə dəyər və s.) istifadə edilən istehsal amillərinə (torpaq, əmək və kapitala) bölmək 

yolu ilə istehsalın, əməyin məhsuldarlığı öyrənilir və bu barədə real fikir formalaşır. 

Cəmiyyətin ictimai və siyasi quruluşundan asılı olmayaraq, bu iqtisadi metodlardan 

istifadə olunması əhəmiyyətli sayılmış və səmərəli, arzuolunan nəticələr əldə edilməsi 

üçün bir vasitəyə çevrilmişdir. 

Belə ki, məsələn, Sovetlər İttifaqının iqtisadi konsepsiyasında kənd təsərrüfatına 

yararlı olan 100 hektara görə kənd təsərrüfatı məhsulları istehsalını qiymətləndirməyə 

xüsusi diqqət yönəldilmişdir. Torpaq ehtiyatlarından səmərəli istifadə olunmasını 

müəyyənləşdirən göstərici hesab edilmişdir. İstehsal edilmiş məhsulun xüsusiyyətindən 

asılı olaraq, müxtəlif torpaq sahələri üzrə hesablanmışdır: ət (kəsilmiş çəkidə), süd və yun 

kənd təsərrüfatına yararlı sahələrə nisbətən; yumurta isə dənli bitkilərin əkinlərinə 

nisbətən hesablanmışdır [4, 123-124]. 

Müasir dövrdə, bazar iqtisadiyyatı şəraitində belə nisbi kəmiyyətlərdən istifadə 

edilməsi, nəinki əhəmiyyətini itirmiş, əksinə, daha da aktuallaşmışdır. İstifadə edilmiş hər 

100 ha kənd təsərrüfatına yararlı sahəyə görə istehsal edilmiş məhsulların dəyəri və ya 

yeni yaradılmış (əlavə) dəyər, ayrı-ayrı növ heyvandarlıq məhsulları istehsalı (natural 

ifadədə): çəki artımı, süd və yumurta istehsalına dair nisbi (orta) kəmiyyətlər 

hesablanması ətraflı təhlillərin aparılması, əhəmiyyətli qərarların qəbul edilməsi və 

səmərəli idarəetməni həyata keçirmək üçün çox vacib sayılır.  

Məsələn: 

a) hər 100 ha yararlı sahəyə görə hesablama:  

Cədvəl 2.  

Abşeron iqtisadi rayonunda 2014-cü ildə istehsal edilmiş kənd təsərrüfatı məhsulları, 

dəyər ifadəsində, 100 ha kənd təsərrüfatına yararlı sahəyə görə, min manat 
 Xızı rayonu üzrə: Abşeron rayonu üzrə: 

bitkiçilik 

məhsul-

ları 

heyvan-

darlıq 

məhsulları 

cəmi kənd 

təsərrüfatı 

məhsulları 

bitkiçilik 

məhsul-

ları 

heyvan-

darlıq 

məhsulları 

cəmi kənd 

təsərrüfatı 

məhsulları 

İstehsal edilmiş bütün 

məhsulların dəyəri 1,09 44,55 45,64 2,39 24,14 26,53 

Həmin məhsulların 

istehsalına çəkilən 

birbaşa xərclər 0,59 18,37 18,96 0,92 13,90 14,82 

Yeni yaradılmış 

(əlavə) dəyər 0,50 26,18 26,68 1,47 10,24 11,71 

Yeni yaradılmış 

(əlavə) dəyərin sahəvi 

tərkibi, % 1,9 98,1 100 12,6 87,4 100 
Mənbə: müəllif hesablamaları 

Məlumatların müqayisəli təhlili nəticəsində belə qənaətə gəlmək mümkün olur ki, Xızı 

rayonunda heyvandarlığın hesabına, mövcud torpaq ehtiyatlarından daha çox gəlir əldə 

edilir, Abşerona nisbətən; Abşeron rayonunda isə bitkiçilikdən əldə edilən gəlir nisbətən 

çoxdur, Xızı rayonunun təsərrüfatları ilə müqayisədə. Məlumatlar deməyə əsas verir ki, 

hər iki rayon heyvandarlıq məhsullarının istehsalı üzrə ixtisaslaşmışdır; 

2-ci cədvəlin məlumatları aşağıdakı qaydada hesablanmışdır: 

- istehsal edilmiş məhsulların dəyəri = regionlarda istehsal edilmiş məhsulların 

kəmiyyəti (sentner), növlər üzrə * 1 sentner müvafiq məhsulların satış qiyməti 

(əslində istehsalçı qiymətlərindən istifadə olunmalıdır və hələ ki, onun işlənib 

hazırlanmasına lazımi əhəmiyyət verilmir), hər iki məlumat rəsmi statistik 

məlumatlardır. Bütün məhsulların dəyəri bitkiçilik və heyvandarlıq üzrə ayrıca 

toplanmış və onların ikisinin cəmi hesablanmışdır. Hesablama nəticəsində alınan 

məlumatlar regionların kənd təsərrüfatına yararlı torpaq sahəsinə (ha) bölünmüş və 

100-ə vurulmuşdur; 

- kənd təsərrüfatı məhsullarının istehsal xərcləri = regionlar üzrə istehsal edilmiş 

məhsulların kəmiyyəti (sentner), növlər üzrə * müvafiq məhsulların bir sentnerin 

maya dəyəri (əslində isə istehlakçı qiymətlərinə əsasən istifadə edilmiş toxum, 

xammal və materialların dəyərini hesabladıqdan sonra 1 sentnerə çəkilən istehsal 

xərcləri müəyyənləşdirilməlidir, hazırda belə hesablamaya əhəmiyyət verilmir, təklif 

kimi tətbiqini gözləyir, nəticədə xərclər süni artırılır), hər iki məlumat rəsmi statistik 

məlumatlardan götürülmüşdür. Bütün məhsullar üzrə hesablanmış xərclərin dəyəri 

bitkiçilik və heyvandarlıq üzrə ayrıca toplanmış və onların ikisinin cəmi 

hesablanmışdır. Hesablama nəticəsində alınan məlumatlar regionların kənd 

təsərrüfatına yararlı torpaq sahəsinə (ha) bölünmüş və 100-ə vurulmuşdur; 

- yeni yaradılmış (əlavə) dəyər = bütün məhsullar üzrə hesablanmış dəyər – bütün 

məhsullar üzrə hesablanmış istehsal xərcləri, hesablama bitkiçilik, heyvandarlıq və 

kənd təsərrüfatı üzrə aparılmışdır. Alınan nəticələr regionların kənd təsərrüfatına 

yararlı torpaq sahəsinə (ha) bölünmüş və 100-ə vurulmuşdur. Xərclərin düzgün 

hesablanmaması süni surətdə yeni yaradılmış (əlavə) dəyəri azaldır. Həm də istehsal 

edilən məhsulların kəmiyyətinin düzgün öyrənilməməsi, istehsalçı qiymətlərinin 

işlənib hazırlanmaması belə hesablamaların nəticəsinə mənfi təsir göstərir və 

əhəmiyyətini azaldır. 

b) sərf edilmiş 1 manat istehsal xərclərinə görə yeni yaradılmış (əlavə) dəyə-rin 

məbləği hesablanır:  

Cədvəl 3.  

Dağlıq Şirvan iqtisadi rayonun üzrə  

hər manat istehsal xərclərinə görə yeni yaradılmış (əlavə) dəyər, manat 
 Bitkiçilik 

məhsulları 

Heyvandarlıq 

məhsulları 

Bitkiçilik və heyvan-darlıq 

məhsulları 

Dağlıq Şirvan iqtisadi rayonu 1,42 1,07 1,20 

Qobustan rayonu 0,82 0,64 0,66 

İsmayıllı rayonu 2,18 0,98 1,51 

Ağsu rayonu 0,85 0,88 0,86 

Şamaxı rayonu 0,89 2,13 1,67 
Mənbə: müəllif hesablamaları 

Cədvəlin məlumatları deməyə əsas verir ki, Dağlıq Şirvan iqtisadi rayonunda bitkiçilik 

üzrə İsmayıllı rayonunun təsərrüfatlarında daha çox gəlir əldə edilirsə, heyvandarlıq 

məhsullarından daha çox gəlir əldə etmək Şamaxı rayonunun təsərrüfatları üçün 

xarakterikdir. 

3-cü cədvəlin hesablanma qaydası: 

2-ci cədvəlin məlumatlarını hazırlamaq üçün hesablanan göstəricilərdən: istehsal 

edilmiş məhsulların istehsal xərcləri və yeni yaradılmış (əlavə) dəyərdən istifadə 

edilmişdir. İkincinin birinciyə bölünməsi üsulu ilə 1 manat xərcə düşən yeni yaradılan 

(əlavə) dəyər hesablanmışdır. 

c) bir hektar əkin sahəsinin səmərəliliyi hesablanır: 

Cədvəl 4.  

Gəncə-Qazax iqtisadi rayonun təsərrüfatlarında buğda, kartof və tərəvəz əkinlərinin 

səmərəliliyi, hər hektardan əldə edilən əlavə dəyər hesabı ilə 
 Payızlıq və yazlıq buğda Kartof Tərəvəz 

yeni 

yaradılmış 

(əlavə) 

dəyər, manat 

yeni 

yaradılmış 

(əlavə) 

dəyərin 

istehsal 

xərclərinə 

nisbəti, % 

yeni 

yaradılmış 

(əlavə) 

dəyər, 

manat 

yeni 

yaradılmış 

(əlavə) 

dəyərin 

istehsal 

xərclərinə 

nisbəti, % 

yeni 

yaradılmış 

(əlavə) 

dəyər, manat 

yeni 

yaradılmış 

(əlavə) 

dəyərin 

istehsal 

xərclərinə 

nisbəti, % 

Gəncə-Qazax İR 165,78 32,00 1554,46 34,32 2122,56 125,23 

Qazax rayonu 160,25 32,00 1200,85 34,32 3072,78 115,18 

Ağstafa rayonu 173,76 32,00 1161,27 37,68 1403,52 115,18 

Tovuz rayonu 226,49 48,50 2416,79 37,68 1920,60 122,22 

Şəmkir rayonu 616,56 222,20 1899,55 37,68 4015,33 267,09 

Gədəbəy rayonu 436,80 108,30 2365,74 67,90 1986,60 115,18 

Daşkəsən rayonu 319,45 111,20 1019,96 34,32 1631,85 115,18 

Samux rayonu 195,55 33,90 2428,01 37,68 1858,32 158,93 

Göygöl rayonu 111,72 38,50 1656,36 57,76 1188,43 135,00 

Goranboy rayonu 136,71 30,90 1230,83 37,68 941,70 115,18 

Müqayisə üçün, 

Azərbaycan cəmi 122,56 32,00 2323,09 74,32 1956,93 115,18 
Mənbə: müəllif hesablamaları 

4-cü cədvəlin məlumatlarının hazırlanması üçün rəsmi statistik məlumatlardan istifadə 

edilmişdir: müvafiq məhsullar üzrə 1 hektardan məhsuldarlıq (sentner); bir sentnerin satış 

qiyməti; bir sentnerin maya dəyəri. Bu məlumatlar əsasında, 2-ci cədvəlin məlumatlarını 

hazırlamaq üçün istifadə edilən metodologiyaya uyğun olaraq, bir hektardan yığılan 

məhsulun dəyəri, istehsal xərcləri və yeni yaradılmış (əlavə) dəyər göstəriciləri 

hesablanmışdır. Alınan nəticələrdən biri – yeni yaradılmış (əlavə) dəyər və onun istehsal 

xərcinə nisbəti (%) 4-cü cədvəldə verilmişdir. Ən etibarlı nəticə 1 hektardan yığılan 

məhsulun kəmiyyətini düzgün hesablamaq, istehsalçı qiymətndən istifadə etmək və 

istehlakçı qiymətinə əsasən bir hektara yönəldilən xərclərin hesablanma nəticələrindən 

istifadə etməklə aparılan müvafiq hesablma yolu ilə əldə edilə bilər.   

2-4-cü cədvəllərdə verilən hesablama nəticələrinə aşağıdakı amillər təsir göstərmişdir: 

hər hektardan yığılan məhsulun, yəni məhsuldarlığın səviyyəsi, istehsalçı qiymətləri və 

istehsal xərclərinin hesablanmasındakı reallıq, düzgünlük. Müvafiq hesablamaların 

aparılması üçün əsas, baza rolunu oynayan bu göstəricilər və habelə məhsul istehsalının 

natural həcminin, istifadə edilən ehtiyatların kəmiyyətini səciyyələndirən məlumatların 

düzgünlüyünün təmin olunması yaranan bütün şübhələri (sualları, inamsızlığı) aradan 

qaldıra bilər. 

Yuxarıda verilmiş cədvəllər üzrə məhsuldarlıq göstəricilərinin öyrənilməsi ölkə 

Prezidenti, cənab İlham Əliyevin AMEA-nın 70 illik yubiley iclasındakı çıxışında 

iqtisadçı alimlər qarşısında qoyduğu: “kənd təsərrüfatı üçün yararlı olan torpaqların 

suvarılması və hansı məhsulların əkilməsinin səmərəli olduğunu elmi cəhətdən 

yanaşılması;” [11] vəzifənin yerinə yetirilməsini tam təmin etmiş olur. 

Məhsuldarlıq göstəricilərinin hesablanması üçün tələb edilən ilkin statistik 

məlumatların dəqiqliyinin təmin edilməsi, hesablamaların düzgün aparılması məqsədilə 

əlverişli uçot və hesabat mexanizminin yaradılması, onun səmərəli fəaliyyətinin təmin 

edilməsi olduqca mühüm əhəmiyyət kəsb edir. Belə uçot və hesabat mexanizmini 

kooperasiya sisteminin daxilində: istehsal kooperativlərində uçot və hesabat qurumu; 

istehlak kooperativlərində uçot və hesabat qurumu; regonal kooperativlər birliyinin 

nəzdində uçot və hesabat şöbəsi; makro səviyyədə  uçot və hesabatın təşkili, informasiya 

texnologiyaları assosiasiyası (ittifaqı) yaradılması, onların funksiyaları, hüquq və 

vəzifələrinin müəyyənləşdirilməsi, iqtisadi-statistik tədqiqat proqramları, metodoloji 

qaydaların hazırlanması, məqsədyönlü fəaliyyətin təşkili və idarə edilməsi əhəmiyyətli 

hesab edilir. Göstərilən tədbirlərin yerinə yetirilməsi, öz növbəsində, ölkədə kənd 

təsərrüfatı və onunla bilvasitə qarşılıqlı əlaqədə olan ASK sahələri üzrə rəsmi statistik 

uçotun mükəmməlliyini təmin etməyə, şübhəsiz, xeyli təsir göstərəcəkdir. Hesab edirik ki, 

məsələnin bu istiqamətdə həlli, eyni zamanda, ölkədə MHS hesablamalarını 

təkmilləşdirmək, 2008-ci il standartlarını məqsədyönlü tətbiq etmək, ASK sahələri üzrə 

inkişaf siyasətini düzgün müəyyən etmək, elmi-tədqiqat işlərini, habelə iqtisadi-statistik 

təhlilləri müasir tələblərə uyğun həyata keçirmək, idarəetməni düzgün təşkil etmək və 

inkişaf hədəflərinə nail olmaq və s. məsələrin həlli üçün əlverişli şərait yaradacaqdır.  

Hazırki şəraitdə belə hesablamaların aparılmasını təmin etmək üçün vaxtaşırı tematik 

statistik müşahidələrin təşkili və keçirilməsi əhəmiyyətli sayıla bilər. Bu da əlavə vəsait 

tələb edir. 

  ç) əmək məhsuldarlığı göstəriciləri: 

- adambaşına məhsul istehsalı göstəriciləri: hər növ məhsul üzrə hesablanır, istehsal 

olunan məhsulun natural həcmi və ya dəyəri (əlavə dəyəri) həmin məhsulun istehsalında 

bilavasitə iştirak edən işçilərin sayına bölünür; 

- bir adam-günündə məhsul istehsalı göstəriciləri: hər növ məhsul üzrə hesablanır, 

istehsal edilən məhsulların həcmi və ya dəyəri (əlavə dəyəri) həmin məhsulun istehsalına 

sərf edilmiş adam-günlərin cəminə bölünür, adam-günlərin sayı müvafiq məhsulun 

istehsalında bilavasitə iştirak edənlərin sayının işlədikləri günlərin sayına hasili kimi 

hesablanır; 

- adam-saat hesabı ilə məhsul istehsalı göstəriciləri: hər növ məhsul üzrə hesablanır, 

istehsal edilən məhsulların həcmi və ya dəyəri (əlavə dəyəri) həmin məhsulun istehsalına 

sərf edilmiş adam-saatların cəminə bölünür, adam-saatlarının kəmiyyəti müvafiq 

məhsulun istehsalında bilavasitə iştirak edənlərin sayının işlədikləri günlərin sayına və iş 

günlərinin davamiyyətinə uyğun hesablanır. 

Adambaşına, bir adam-günündə və bir adam-saatında məhsul istehsalının 

hesablanması kənd təsərrüfatı üçün daha xarakterik sayılır. Çunki, iqtisadiyyatın digər 

sahələri ilə müqayisədə, məhz kənd təsərrüfatında mövsümilik və təbii-iqtisadi şəraitdən 

asılılıq amilləri əmək ehtiyatlarında özünəməxsus formada istifadə edilməsi zərurətini 

yaradır: mövsümi, müvəqqəti, birdəfəlik işlərin yerinə yetirilməsi, yanaşı istehsal sahələri 

ilə məşğulluq, əməyin mexanikləşdirilməsi və avtomatlaşdırılmasının faktiki səviyyəsi 

əmək məhsuldarlığının düzgün hesablanmasında çətinliklər yaradır.   

Əmək məhsuldarlığının göstərilən hər üç növünün dəyər ifadəsində hesablanmasının 

iki üsulu mövcuddur: 

a) istehsal olunmuş məhsulun dəyərinə əsasən hesablanır. Bu üsula Sovetlər 

İttifaqının iqtisadi konsepsiyasında daha çox əhəmiyyət verilirdi. Müasir dövrdə 

mürtəce üsul hesab edilir. Çünki onun tərkibindəki istehsal xərcləri digər 

sahibkarların və yaxud əvvəlki istehsal dövründə istehsal edilmiş məhsulların 

dəyəridir, maddiləşmiş dəyərdir, cari istehsal prosesində sərf edilmiş əməyin dəyəri 

sayılmır; 

b) yeni yaradılmış (əlavə) dəyərə əsasən hesablanan əmək məhsuldarlığı. Bazar 

iqtisadiyyatı üçün əlverişli üsul sayılır, qərb ölkələrində bu üsuldan istifadə edirlər, 

cari istehsal prosesində sərf edilmiş canlı əməyin yaratdığı dəyərə əsaslanmaqla, sərf 

edilən əməyin məhsuldarlığını real səciyyələndirir [1, 187-188].  

 

4. Bazar iqtisadiyyatı şəraitində məhsuldarlıq göstəricisindən 

istifadə edilmə məqsədləri 

Məhsuldarlıq göstəricilərinin əhəmiyyəti, ənənəyə görə, istifadə edilən ehtiyatların 

vahidinə düşən məhsulun kəmiyyəti ilə səciyyələndirilir. Amma reallıqda onun 

əhəmiyyəti daha çoxdur. Bazar iqtisadiyyatı şəraitində məhsuldarlıq göstəricilərindən 

istifadə etmək məqsədləri müxtəlifdir. Onları aşağıdakı kimi təsnifləşdirmək olar: 

- ehtiyatlardan (torpaq, əmək və kapitaldan) istifadənin vəziyyətini qiymətləndirmək 

və israfçılığa yol verilməməsinə dair tədbirlərin hazırlanması və məqsədyönlü 

nəticələrə nail olmaq; 

- istehsal prosesinin nəticələrini (səmərəliliyini) öyrənmək; 

- sahənin intensiv inkişaf səviyyəsinin iqtisadi-statistik qiymətləndirilməsi; 

-  mükəmməl iqtisadi-statistik tədqiqatlar (təhlillər) aparmaq, inkişaf 

qanunauyğunluqlaını müəyyən etmək, mövcud çatışmazlıqları üzə çıxarmaq; 

- istehsal edilmiş məhsulların natural həcmini hesablamaq; 

- əməyin və istehsal proseslərinin təşkili və həyata keçirilməsinə xidmət göstərmək və 

s. 

Cədvəl 5. 

 Azərbaycanın bəzi regionları üzrə 2014-cü ildə  

hər 100 ha sahəyə düşən əsas növ heyvandarlıq məhsulları istehsalı 
 Hər 100 ha yararlı sahəyə 

görə, sentner: 
Hər 100 ha əkin 

sahəsinə görə 

yumurta, 

min ədəd 
ət (kəsilmiş 

çəkidə)* süd 

Azərbaycan cəmi 66,05 406,95 33,40 

Abşeron iqtisadi rayonu 35,92 275,22 68,58 

Gəncə-Qazax iqtisadi rayonu 47,90 394,19 27,00 

Dağlıq Şirvan iqtisadi rayonu 35,83 277,62 11,44 
* ) Hal-hazırda Azərbaycanda kənd təsərrüfatı üzrə yetişdirilmiş mal-qaranın diri çəkisi deyil, kəsilmiş çəkidə ət 

istehsalı öyrənilir.  

Mənbə: müəllif hesablamaları 

Cədvəlin məlumatlarından görünür ki, tədqiq edilən regionlar arasında Gəncə-Qazax 

iqtisadi rayonunda 100 ha kənd təsərrüfatına yararlı sahəyə görə ət və süd istehsalı xeyli 

yüksək olsa da, ölkə üzrə orta səviyyədən aşağıdır. Yumurta istehsalının həddi Abşeron 

iqtisadi rayonunun təsərrüfatları üçün daha çox üstünlük təşkil edir və hətta hər 100 ha 

əkin sahəsi hesabı ilə, respublika üzrə orta səviyyə ilə müqayisədə, 2 dəfədən də çox 

məhsul istehsal edilir. Belə təhlil regionlarda müvafiq heyvandarlıq məhsullarının 

həcmini artırmaq üçün real imkanların olduğundan xəbər verir, ona təsir edən amil və 

səbəblərin axtarıb tapılması, aradan qaldırılması və məqsədyönlü tədbirlərin yerinə 

yetirilməsini şərtləndirir. 

5-ci cədvəlin məlumatları rəsmi statistik məlumatlar əsasında hesablanmışdır. 

Hesablama zamanı regionlar üzrə istehsal edilmiş müvafiq məhsullar (sentner və min 

ədəd) müvafiq torpaq sahələrinə bölünmüş və sonra 100-ə vurulmuşdur.  

Məhsuldarlıq göstəricilərin mikroiqtisadi (iqtisadi subyekt və təsərrüfatlar), 

mezoiqtisadi (regionlar, iqtisadiyyat sisteminin sahələri) və makroiqtisadi səviyyədə 

hesablanması əhəmiyyət kəsb edir, zərurətə çevrilir.  

Bazar iqtisadiyyatı şəraitində kənd təsərrüfatı məhsullarının istehsalı ilə məşğul olan 

sahibkarların sayı həddindən çox artdığına görə, məsələn, Azərbaycanda, 2005-ci il 

vəziyyətinə, 1 milyon 208,7 min vahid təşkil etmişdir. Belə bir vəziyyətdə onların 

hamısından hesabatlar toplamaq və düzgün statistik məlumatların hazırlanması mümkün 

olmur. Odur ki, seçmə statistik müşahidələrin təşkili və keçirilməsi zərurəti yaranır.  

Müəyyən nisbətdə təsərrüfatların seçilməsi, seçilmiş təsərrüfatlarda statistik 

müşahidələr təşkil etmək, düzgün ilkin məlumatlar toplanması və onların əsasında 

yuxarıda verilmiş metodologiyaya uyğun məhsuldarlıq göstəricilərinin hesablanması əsas 

məqsədə çevrilir və ondan da müəyyən vəzifələr yaranır. 

Seçilmiş təsərrüfatlar üzrə hazırlanmış məhsuldarlıq göstəriciləri və digər orta 

kəmiyyətlər müvafiq məlumatların baş məcmuya (bütün təsərrüfatlara) şamil edilməsi, 

çoğrafi ərazilər üzrə istehsal olunan məhsulların həcmi, dəyəri, məhsullardan istifadə 

edilməsi vəziyyəti, qalıqlar və s. barədə müfəssəl məlimatların hazırlanması mümkün 

olur. Bu zaman bir hektardan, bir başdan əldə edilən məhsul, adambaşına istehsal, bir kq 

məhsulun dəyəri (qiyməti), ona sərf edilən xərclər və s. müvafiq iqtisadi-statistik 

hesablamaların açarı, əsas amili funksiyasını yerinə yetirir. Baş məcmunun məlumatları 

ona əsasən hesablanır. Məsələn, buğda əkən təsərrüfatların sayı 350490 vahiddən ibarət 

olmuşdur. Onların buğda əkini sahəsi 490809 (S) hektar olmuşdur. Bir faiz seçmə 

apararaq 3505 təsərrüfatda buğda istehsalına dair sorğu keçirilmiş və nəticədə müəyyən 

edilmişdir ki, orta məhsuldarlıq 22,5 (m) sentnerə bərabərdir, buğdanın istehsalçı qiyməri 

25 manat/sent, istehlakçı qiymətlər əsasında hesablanan istehsal xərcləri 14 manat/sent 

olmuşdur (məlumatlar şərtidir). Verilənlərə əsasən bütün təsərrüfatlar üzrə buğda istehsalı 

(M) bərabərdir: 

M = S*m = 490809*22,5 = 11043203 sentner = 110432,03 ton.   

İstehsal olunan buğdanın dəyəri, D = (11043203 * 25)/1000 = 276080,1 min manat; 

İstehsal olunan buğdanın istehsal xərcləri, İx = (11043203 * 14)/1000 = 154604,8 

min manat; 

Buğda istehsalı üzrə yeni yaradılmış (əlavə) dəyər, Əd = 276080,1 – 154604,8 = 

121475,3 min manat. 

Başqa bir misal. Dövlət Statistika Komitəsi tərəfindən 2002-ci ildə müəllifin təşəbbüsü 

və rəhbərliyi altında keçirilmiş “Kənd təsərrüfatı məhsulları istehsalçılarının əsas iqtisadi 

göstəricilərinin öyrənilməsinə dair birdəfəlik müşahidənin yekunları”na dair məcmuəyə 

əsasən, müşahidəyə cəlb edilmiş təsərrüfatlarda inək və camış naxırı üzrə 2001-ci ildə 

35087,7 sentner çəki artımı əldə edilmişdir. Həmin təsərrüfatlarda 10970 baş məhsuldar 

(törədici və analar) inək və camış naxırı mövcud olmuşdur. Belə bir vəziyyətdə hər baş 

məhsuldar mala görə çəki artımı 320 kq təşkil etmişdir: m = 35087,7 / 10970 *100 = 320 

kq/baş. Müvafiq region üzrə məhsuldar inək və camışların sayı 158711 baş olmuşdur. 

Regionda istehsal edilmiş çəki artımı (M) aşağıdakı kimi hesablanır:  

M = 158711 * 320 = 50787520/1000 = 50787,5 ton. 

 

5. Nəticə və təkliflər 

1. Ölkənin kənd təsərrüfatının ümumi məhsuldarlıq göstəricilərinin iqtisadistatistik 

qiymətləndirilməsinin düzgünlüyünü təmin etmək və keyfiyyətini yüksəltmək məqsədilə 

aşağıdakı tədbirlərin yerinə yetirilməsini məqsədəuyğun saymaq olar: 

- istehsal edilən bütün növ əsas və əlavə məhsulların natural ifadədə kəmiyyətinin 

düzgün qiymətləndirilməsi. Hal-hazırda bəzi növ əsas məhsullar və əlavə 

məhsulların kəmiyyətinə dair statistik məlumatlar hazırlanmır; 

- kənd təsərrüfatında zəruri xidmətlərin kəmiyyətinin iqtisadi-statistik 

qiymətləndirilməsini həyata keçirmək. Məlumdur ki, hazırda belə məlumatların əldə 

edilməsində çətinliklər mövcuddur; 

- bütün növ əsas və əlavə kənd təsərrüfatı məhsulları və habelə kənd təsərrüfatı 

istehsalçılarına göstərilən xidmətlərin istehsalçı qiymətlərinin statistik tədqiqatını 

təkmilləşdirmək və tələbata uyğun gələn məlumatlarla təminatın mövcud vəziyyətini 

yaxşılaşdırmaq. Məlumdur ki, hazırda bəzi növ məhsulların istehsalçı qiymətləri 

məhdud dairədə öyrənilir, lakin geniş istifadəçi dairəsi üçün yayılmır, həm də bəzi 

məhsullar üzrə satış qiymətlərinin məhdud dairədə öyrənilməsinə üstünlük verilir; 

- bütün növ əsas və əlavə kənd təsərrüfatı məhsulları və habelə kənd təsərrüfatı 

istehsalçılarına göstərilən xidmətlər üzrə istehsal xərclərinin iqtisadi-statistik 

öyrənilməsinə diqqət yönəltmək. Hazırda bəzi növ kənd təsərrüfatı məhsulları üçün 

maya dəyəri göstəricisi hesablanır və fikrimizcə, buna ehtiyac yoxdur. 

2. Kənd təsərrüfatı istehsalçıları və onunla bilavasitə qarşılıqlı əlaqədə fəaliyyət 

göstərən ASK sahələrinin əsas və əlavə məhsul növləri üzrə istehsalçı qiymətlərinin və 

istehsal xərclərinin öyrənilməsi funksiyasını Kənd Təsərrüfatı Nazirliyinə həvalə etmək, 

yerlərdə daimi fəaliyyət göstərən lokal tədqiqat şəbəkəsi yaratmaq, tədqiqat proqramı və 

metodoloji qaydaların işlənib hazırlanması arzu olunan nəticənin real həlli yolu sayıla 

bilər.  

РЕЗЮМЕ 

В условиях рыночной экономики показатели по производительности играют 

очень важную роль для решения вопросов по эффективности деятельностей 

субъектов. Они являются основными категориями и экономическими мерилами 

при оценке интенсивности развитие экономических отношений, бережливости и 

расточительства в использовании ресурсов. В этой статье обращено внимание к 

свойствам производительности отраслей сельского хозяйства, в методологии их 

расчета и поясняется цели использования.   

RESUME 

In the conditions of market economy the indicators of productivity play very 

important role for decision the questions about efficiency of subject’s activity.They are 

the basic categories and economic criteria at an estimation of intensity of development of 

economic relations, economy and squandering in use of resources. In this article the 

attention is paid to properties of productivity of agriculture branches, methodology of 

their calculation and is explained to the purpose of use.   

